
GOUVÈNÈ CUOMO ANONSE OUVÈTI SANT FÒMASYON AGRANDI FINISHING TRADE INSTITUTE LAN 

 

Sant nan Konte Erie a Pral Fòme Plizyè Santèn Travayè epi Ankouraje Divèsite nan Mendèv Metye yo 

 

Gouvènè Andrew M. Cuomo jodi a te anonse ouvèti yon sant fòmasyon mendèv modèn ak agrandi nan 

Konte Erie pou kore yon demann kap grandi pou travayè espesyalize nan rejyon Lwès New York. Sant 

Finishing Trades Institute of Western & Central New York lan sipoze fòme yon total 800 travayè ane sa, 

epi tou pote yon total 120 dyòb apranti chak ane. 

 

Gouvènè Adjwen Kathy Hochul te patisipe nan yon seremoni koupe riban jodi a ak Finishing Trades 

Institute of Western & Central New York lan ak manm Konsèy Devlopman Ekonomik Rejyon Lwès New 

York pou ouvèti ofisyèl sant Cheektowaga agrandi a. 

 

“Rejyon nò New York ap viv yon revitalizasyon ekonomik epi preparasyon mendèv la pou reponn 

demann yon ekonomik kap chanje se yon bagay esansyèl pou kore pwogrè sa,” te deklare Gouvènè 

Cuomo. “Finishing Trades Institute agrandi a nan Cheektowaga pral chita sou siksè òganizasyon an pou 

ranfòse ak divèsifye okazyon pou Nouyòkè jwenn travay pandan ane kap vini yo.” 

 

“Finishing Trades Institute of Western & Central New York pral ogmante nivo fòmasyon metye 

konstriksyon pou dyòb espesyalize nan ekonomi rejyon nou an kap grandi, ” te deklare Gouvènè Adjwen 

Kathy Hochul. “Ak envestisman enpòtan sa nan travayè lokal, koupe riban jodi a se yon lòt egzanp travay 

estraòdinè inisyativ Konsèy Rejyonal Gouvènè Cuomo a ap estimile a.” 

 

Nouvo espas fòmasyon pwofesyonèl la ogmante kapasite Finishing Trades Institute genyen deja, sa kap 

sèvi manm the International Union of Painters and Allied Trades District Council #4 la. Nouvo sant lan 

gen ladann espas salklas, aparèy elektrik, machin ak ekipman pou kore fòmasyon pwofesyonèl ak 

aprantisaj nan domèn priyorite. Apranti nan pwogram lan ap vin sètifye oswa spesyalis nan disiplin 

tankou dekapaj ak pwodwi sablaj ak dlo, klwazon sèk, penti ak dekorasyon, aplikasyon glasi ak vèni. Sant 

fòmasyon an te konsevwa kòm yon pwojè priyorite Konsèy Devlopman Ekonomik Rejyon Lwès New York 

REDC la epi te resevwa $500.000 nan Seri 2 inisyativ Konsèy Rejyonal la. 

“N ap obsève yon revitalizasyon nan Lwès New York epi nou fyè pou n patisipe nan nouvo motè 

ekonomik sa pou mete Nouyòkè rejyon Lwès nan travay,” te deklare Mark Stevens, Direktè 

KomèsyaléTrezorye Adjwen Painters District Council #4. “Onon anviwon 2000 manm Painters District 

Council #4, mwen ta renmen remèsye Gouvènè Cuomo ak tout Konsèy Devlopman Ekonomik Rejyonal la 

nèt pou konfyans ak kwayans yo genyen Finishing Trades Institute of Western & Central New York se 

yon kote solid pou nan sèlman ofri okazyon ak lespwa pou gason ak fanm sila yo kap chèche yon chans 

pou jwenn yon lavi miyò pou yo ak fanmi yo, men tou li se yon kote mendèv pi espesyalize ak pi si a pral 

soti pou satisfè endistri jounen jodi kap devlope yo.” 

 

Ko-Prezidan Konsèy Devlopman Ekonomik Rejyonal Lwès New York ak Prezidan University at Buffalo, 

Satish K. Tripathi, te di konsa, “Finishing Trades Institute of Western & Central New York jwe yon kokenn 

wòl nan konstriksyon karyè pwofesyonèl dirab ki se yon estrateji enpòtan pou avansman ekonomi 

rejyon nou an. Nouvo sant fòmasyon modèn sa se yon eleman enpòtan nan estrateji devlopman 

mendèv nou an paske l ap bay travayè yo okazyon pou devlope, chanje ak itilize ladrès yo nan sektè 

metye finisyon k ap boujonnen an.” 

 

Ko Prezidan Konsèy Devlopman Ekonomik Rejyonal Lwès New York la, Howard Zemsky, te di konsa, 

“Espansyon espas fòmasyon Finishing Trades Institute of Western & Central New York la pral ofri 

fòmasyon ak aprantisaj valab nan metye spesyalize yo. Bay bon dyòb pou yon mendèv spesyalize se yon 

estrateji esansyèl pou konsèy nou an epi pwojè sa reponn ak objektif sa atravè èd la bay pou reponn 

demann ki genyen pou kontraktyèl kapab nan rejyon an. ” 

 

Senatè Tim Kennedy te di konsa, “Finishing Trades Institute modèn lan se yon bagay yo tap tann nan 

kominote Lwès New York la. Atravè aprantisaj ak fòmasyon plizyè santèn moun kap travay di, n ap mete 

sou pye yon meyè mendèv de bazn, pou rekonèt bezwen kap grandi nan rejyon an pou anpwaye 

spesyalize epi alafen kreye dyòb byen peye. Mwen di bravo pou Konsèy Devlopman Ekonomik Rejyonal 

Lwès New York la pou sipò li bay pwojè sa epi pou envestisman li nan fiti mendèv lokal nou an ak 

kominote komèsyal nou an.” 

 

Manm asanble Angela Wozniak te di konsa, “Manm espesyalize metye konstriksyon nou yo vital pou 

avansman Lwès New York epi koupe riban jodi a se jis yon lòt egzanp bon travay inisyativ Konsèy 

rejyonal Gouvènè Cuomo ap fè yo. Ayibobo pou Finishing Trades Institute of Western & Central New 

York pou reyalizasyon sa.” 

 

Enfòmasyon sou Finishing Trades Institute of Western & Central New York 

 

Finishing Trades Institute se bra fòmasyon Painters District Council #4, ki reprezante 1.800 manm ak 140 

konpayi konstriksyon nan 33 konte atravè Lwès, Sant ak Nò New York. Enstiti a founi sekirite 

pwofesyonèl aki sante ak sekirite ki apwouve nan administrasyon sante, kat pwogram apranti Depatman 

Travay Eta New York, ak amelyorasyon ak resiklaj ouvriye. Kòm mendèv Finishing Trades Institute la ap 

pran laj ak retrèt yo, l ap ranplase travayè sa yo atravè pwogram aprantisaj li a. 

